
N° 16/2015
SESION ORDINARIA CELEBRADA POLO PLENO DO CONCELLO
O DiA 2 DE SETEMBRO DE 2015

ORDE DO DIA

Aprobacion, de ser o caso, da acta da sesion ordinaria n° 14 de data 30 de xullo de 2015.
Dar conta de acordos sobre delegacions de competencias

Dar conta Expedientes de modificacion de crédito

Adopcion de acordos sobre festas locais ano 2016

wn AW N =

Proposta para a aprobacion inicial da actualizacion—rectificacion do inventario
municipal de bens

()

Proposta para denominar o campo anexo ao campo de fitbol de Santa Marifia

7 Proposta sobre nomeamento persoeiro ano 2016

Actividades de control do pleno:

8.1 Dar conta das resolucions de alcaldia do 21 de xullo ao 24 de agosto de 2015
8.2  Mocions

8.2.1 Mocion do grupo municipal AER sobre seguridade viaria no entorno da
estacion de tren da Portela

8.2.2 Mocion do grupo municipal do BNG sobre as retribucions non cobradas por
concelleiros/as e a stia reasignacion

8.2.3 Mocion do grupo municipal AER sobre horas extra no Concello

8.2.4 Mocion do grupo municipal do PSdeG-PSOE dunha reunion informativa
sobre a ampliacion da ponte de Rande.

8.3 Rogos e preguntas

No Multiusos da Xunqueira, habilitado como salén de sesions por resolucion da alcaldia de data
28/08/2015, e sendo as vinte horas do dia 2 de setembro de 2015, coa presidencia do alcalde,
Javier Bas Corugeira, e a asistencia dos/as concelleiros/as: Miguel Angel Alvarez Ballesteros,
Maria Teresa Paris Blanco, Jesus Crespo Lopez, Maria José Barciela Barros, Arturo Gonzalez
Barbeiro, Maria del Carmen Amoedo Dasilva, Julio César Mougan Vazquez, Francisco Javier
Alonso Gonzalez, Ana Isabel Rey Gémez, Eduardo José Reguera Ocampo, Digna Rosa Rivas
Gomez, Leonardo Cabaleiro Coufiago, Mauro Alvarez Castro, Ricardo Figueroa Rodriguez,
José Bernardo Crespo Abal, Beatriz Laifio Ferreira,, Xoan Carlos Gonzalez Campo e Raquel
Quintans Costoya.

Escusan a stia asistencia os/as concelleiros/as Leticia Gonzalez Guisande e Jorge Varela
Coufiago

Tamén asistiu o interventor do Concello, Angel Santamarifia Rivera, actuando como secretario
o secretario xeral da corporacion, Alberto Pensado Seijas.

Constitiiese validamente o Pleno do Concello, en sesion ordinaria, conforme 4 convocatoria e de
acordo coa Orde do Dia.

INCIDENCIAS:

Con caracter previo ao tratamento dos asuntos incluidos na Orde do Dia, a Corporacion garda
un minuto de silencio en lembranza das vitimas da violencia de xénero.

O alcalde decide alterar a orde do dia no punto de “actividades de control do pleno”, adiantando
a solicitude de comparecencia do alcalde solicitada polo BNG ao debate das mocions.

As 22 horas o alcalde decide realizar un descanso, reanudandose a sesion as 22,15.

1. APROBACION, DE SER O CASO, DA ACTA DA SESION ORDINARIA N°14 de
30/07/15

Dase conta do borrador da sesion plenaria de data 30/07/15, sendo aprobada por unanimidade
dos/as concelleiros/as asistentes, por un total de 19 votos a favor (9 do PP, 5 do PSdeG-PSOE, 3
de AER, 1 do BNG e 1 da concelleira non adscrita)

2. DAR CONTA DE ACORDOS SOBRE DELEGACIONS DE COMPETENCIAS

Dase conta das resolucion ditadas polo alcalde en uso das competencias que lle outorgan os
artigos 43 e 44 do Real Decreto 2568/1986 polo que se aproba o Regulamento de Organizacion,
Funcionamento ¢ Réxime Xuridico das Corporacions Locais, polas que delega as seguintes
competencias e nos seguintes concelleiros da corporacion local:

* no concelleiro Francisco Javier Alonso Gonzalez delega especialmente a direccion
interna e a xestion en xeral dos servizos de Cultura, Turismo e Novas Tecnoloxias,
incluindo as facultades para resolver mediante actos administrativos que afecten a
terceiros en canto 4s cuestions relacionadas coas suas competencias en tanto que non
superen o importe de 18.000,00 euros (excluido o IVE) (resolucion da alcaldia de data
31/07/2015)

* respecto do concelleiro Julio César Mougan Vazquez, amplia o ambito das
competencias delegadas por resolucion de 19/06/2015 establecendo que ostentard as
facultades para resolver mediante actos administrativos que afecten a terceiros en canto
as cuestions relacionadas coas suas competencias en tanto que non superen o importe
de 18.000,00 euros (excluido o IVE) (resolucién da alcaldia de data 31/07/2015)

* designa 4 concelleira Maria Teresa Paris Blanco como presidenta do Consello
Municipal da Muller.

Dase conta tamén da resolucion de data 31/07/2015 pola que, durante a stia ausencia no mes de
agosto, delegou as funcions propias do seu cargo na primeira quincena (do dia 1 ao 15 de
agosto, ambos incluidos) en Maria del Carmen Amoedo Dasilva, como segunda tenente de
alcalde e ante a ausencia do primeiro tenente de alcalde, Miguel Angel Alvarez Ballesteros,
quen pasara a exercer a delegacion na segunda quincena do mes de agosto (do dia 16 ao 31,
ambos incluidos)

O Concello pleno queda informado.

3. DAR CONTA DE EXPEDIENTES DE MODIFICACION DE CREDITO:

Dase conta dos seguintes expedientes administrativos de modificacion de crédito:

R/ Alfonso XII, 2 (36800) Redondela (Pontevedra) NIF P3604500C 2-17



3

@
CONCELLO DE REDONDELA
* Expediente MC 38/2015 e 18/2015 tc 16-15 mediante transferencia de crédito por

importe de 220.477,71 euros, aprobada por resolucion da alcaldia de data 04/08/15.

* Expediente MC 39/2015 gc 15-15 mediante xeracion de crédito por importe de
13.428,00 euros, aprobada por resolucion da alcaldia de data 04/08/15

* Expediente MC 40/2015 gc 16-15 mediante xeracion de crédito por importe de
46.567,95 euros, aprobada por resolucion da alcaldia de data 10/08/15

* Expediente MC 41/2015 ac 03-15 mediante ampliacion de crédito por importe de
13.434,93 euros, aprobada por resolucion da alcaldia de data 12/08/2015

* Expediente MC 42/2015 gc 17-15 mediante xeracion de crédito por importe de
160.493,00 euros, aprobada por resolucion da alcaldia de data 17/08/2015

* Expediente MC 43/2015 tc 17-15 mediante transferencia de crédito por importe de
29.364,88 euros, aprobada por resolucion da alcaldia de data 19/08/15

A corporacion queda informada dos expedientes administrativos de modificacion de crédito
anteriormente relacionados.

4. ADOPCION DE ACORDOS SOBRE FESTAS LOCAIS ANO 2016
ANTECEDENTES

Visto o ditame da Comision Informativa de Interior da sua sesién de dta 25/08/2015 que a
continuacioén se transcribe:

“Visto o escrito da Xefatura Territorial de Vigo da Conselleria de Traballo e Benestar
solicitando a proposta das festas locais para o vindeiro ano 2016.

Vistos os artigos 37.2 do Real Decreto Lexislativo 1/1995, do 24 de marzo, polo que se aproba o
texto refundido da Lei do Estatuto dos Traballadores, 45 € 46 do Real Decreto 2001/1983, do 28
de xullo, declarado vixente pola disposicion derrogatoria unica do Real Decreto 1561/1995, do
21 de setembro, sobre xornadas especiais de traballo.

Visto o Decreto de Galicia 103/2015, do 15 de xullo, publicado no DOG n° 139 do 24 de xullo,
polo que se determinan as festas da Comunidade Auténoma de Galicia do calendario laboral
para o ano 2016 asi como as festas previstas no ambito estatal.

Esta presidencia, en virtude do que antecede, propon & Comision Informativa de Interior que
ditamine favorablemente a adopcion polo Concello Pleno dos seguintes acordos:

Primeiro: fixar como festas locais para o ano 2016 as seguintes:
* 4 de abril Luns do Cristo
* 26 de maio Xoves da Coca

Segundo: achegar o presente acordo, antes do 30 de setembro de 2015, &4 Xefatura Territorial de
Vigo da Conselleria de Traballo e Benestar.

Intervencidns (....)

Votacién e ditame A Comisién Informativa de Interior, en votacion ordinaria e por maioria
dos/as seus/suas membros, en virtude do acordo plenario de data 30/06/2015, respecto da
porcentaxe de participacion correspondente no voto ponderado, votando a favor o grupo
municipal do PP (43%), votos en contra dos grupos municipais de AER (19 %) e do BNG (5 %)
¢ a abstencion do grupo municipal do PSdeG-PSOE (28 %) mailo da concelleira D.* Raquel
Quintans Costoya (5%), ditaminou favorablemente a proposta da presidencia anteriormente
transcrita.”

INTERVENCIONS

A concelleira AMOEDO DASILVA di que as datas propostas son festas con grande arraigo en
Redondela.

A concelleira QUINTANS COSTOYA di que apoian a BNG e AER, Martes de Entroido.

O concelleiro GONZALEZ CAMPO di que cuestionan o luns do Cristo, e sendo San Xoan en
2016 festivo, defenden o martes de entroido por 1* vez como festivo local.

O concelleiro CRESPO ABAL di que propoiien o martes de Entroido. Indica que o luns pédese
desfrutar igual e o martes é unha festa paga de moito desfrute.

O concelleiro REGUERA OCAMPO di que mantefien as datas da proposta.

A concelleira AMOEDO DASILVA di que as tradicions podense manter, pofiendo como
exemplo o fervor marifieiro e devocion do Xoves da Coca.

O concelleiro GONZALEZ CAMPO di que a festa da Coca ten tradicion paga. Por outro lado
respecta o aspecto relixioso. Sorpréndelle a actitude do PSOE , xa que a pesares da
incorporacion de xente nova ao partido non mudan a siia mentalidade e reitera o seu apoio ao
martes de Entroido.

O concelleiro CRESPO ABAL di que reitérase nos argumentos verquidos polo BNG.

O concelleiro REGUERA OCAMPO di que se pode interpretar como unha boa ponte o luns ¢ o
martes de carnaval é como “medio” festivo.

A concelleira AMOEDO DASILVA reitérase nas datas da proposta.
VOTACION E ACORDO

Sometido o asunto a votacion, aprobase por maioria dos/as concelleiros/as asistentes, sendo 14
votos a favor (9 do PP e 5 do PSdeG-PSOE) e cinco votos en contra (3 de AER, 1 do BNG e 1
concelleira non adscrita)

5. PROPOSTA PARA A APROBACION _INICIAL DA ACTUALIZACION-
RECTIFICACION DO INVENTARIO MUNICIPAL DE BENS

ANTECEDENTES

Ditame da Comision Informativa de Urbanismo, Infraestruturas e¢ Patrimonio da sua xuntanza
de da data 28/08/2015 que se transcribe a continuacion:

“Pola presidencia dase conta da sua proposta de data 26/08/2015 do seguinte tenor:

Sendo preciso ter actualizada a documentacion relativa ao inventario do patrimonio da
Corporacion, consonte co preceptuado no artigo 36 do Real Decreto 2568/1986 de 28 de
novembro, polo que se aprobou o Regulamento de Organizacion, Funcionamento e Réxime
Xuridico das Corporacions Locais (ROF).

Considerando que con data 11/03/2015 o alcalde resolveu a contratacion dos traballos de
actualizacion do Inventario Municipal de Bens do Concello de Redondela a entidade Laya
Gestion y Servicios, SL por un importe de 17.121,50 euros, IVE engadido.

Visto que a aparelladora do Concello, Sonia Puga Gandara, emitiu un informe despois de
constatar que a documentacion entregada axustabase aos traballos contratados, téndose por
instalada a correspondente aplicacion informatica no que se sinala que , unha vez examinada a
citada documentacion, puiden comprobar que o traballo contén todos os documentos descritos
na clausula numero 6 da resolucion de alcaldia de data 11/03/2015. Achegan duas copias dos
tomos da totalidade do Inventario que substitue ao Inventario Municipal de Bens en vigor,

aprobado definitivamente o 30/11/2011. Asemade, e do estudo non pormenorizado ou aleatorio
dos distintos documentos, comprobei que se procederd a inclusion de propiedades adquiridas e
obras realizadas, a adaptacion dos nomes dos camirios e das direccions dos bens inventariados
aos nomes dos caminos segundo a nomenclatura oficial facilitada polo departamento de
estatistica, asi como a actualizacion dos valores individualizada dun xeito xeneralizado.

Ainda asi, restaria por modificar tanto as fichas como no plano correspondente a baixa no IMB
de parte do camirio identificado como “camiiio num. 5", segundo o acordado no punto numero
10 da actal8/2013, da sesion ordinaria celebrada polo pleno do Concello o dia 05/11/2013.

Vistos os artigos 17 a 35 do Real Decreto 1370/1986 de 13 de xufio, polo que se aprobou o
Regulamento de bens das Entidades Locais (RB)

Considerando pertinente, consonte co informado pola secretaria, o establecemento dun prazo
prudencial de informacion publica que permita que calquera interesado, ou mesmo os técnicos
municipais, accedan ou revisen a documentacion correspondente, ao abeiro do previsto no
artigo 86 da Lei 30/1992 do 26 de novembro de Réxime Xuridico das Administracions Publicas
e do Procedemento Administrativo Comun (LRXAP).

Considerando que, ao abeiro do artigo 34 do RB, o pleno do Concello é o organo competente
para acordar a aprobacion do inventario xa formado, a sua rectificacion e comprobacion,
proponio a Comision Informativa que ditamine favorablemente para a sua consideracion polo
pleno da corporacion, a adopcion do seguinte acordo:

Primeiro: Aprobar inicialmente a rectificacion-actualizacion do Inventario de Bens do
Concello de Redondela, coas modificacions que constan na documentacion achegada pola
entidade adxudicatario dos traballos.

Segundo: Someter toda a documentacion obrante no expediente a informacion publica durante
o prazo de 20 dias habiles.

A vista do que, proponse ao Concello pleno, prestar aprobacién d proposta antedita.

Votacion e ditame: a Comision Informativa de Urbanismo, Infraestruturas e Patrimonio, en
votacion ordinaria e por unanimidade dos/as seus/suas membros, estimou oportuno ditaminar
favorablemente a precedente proposta.”

INTERVENCIONS
O concelleiro GONZALEZ BARBEIRO di que se apoia no Ditame da Comision Informativa.
A concelleira QUINTANS COSTOYA di que apoian proposta.

O concelleiro GONZALEZ CAMPO di que apoia a proposta e propon que se amplie o periodo
de exposicion publica.

O concelleiro FIGUEROA RODRIGUEZ di que apoian a ampliacion proposta polo BNG ¢ o
aceso via dixital ao Inventario.

O concelleiro REGUERA OCAMPO di que votaran a favor.
O concelleiro GONZALEZ BARBEIRO di que estan de acordo coa ampliacion proposta.
VOTACION E ACORDO

Sometida a votacion o asunto transcrito, xunto coa proposta de que se amplie o periodo de
exposicion publica do Inventario Municipal de Bens, asi como que se mellore o acceso para a
sua consulta, resulta aprobado por unanimidade dos/as concelleiros/as presentes, sendo 19 votos
a favor (9 do PP, 5 do PSdeG-PSOE, 3 de AER, 1 do BNG ¢ 1 da concelleira non adscrita).

6. PROPOSTA PARA DENOMINAR O CAMPO ANEXO AO CAMPO DE FUTBOL DE

SANTA MARINA

ANTECEDENTES

Ditame da Comision Informativa de Cultura e Turismo da sua sesion de 28/08/2015 que se
transcribe a continuacion:

“Vista a proposta formulada polo concelleiro de deportes en data 25 de agosto de 2015, na que
se propon, que o campo anexo ao campo municipal Santa Marifia, se denomine campo de fitbol
Manuel Conde Grupo C.P.-81.

Vista a resolucion da Alcaldia pola que acorda instruir expediente administrativo co obxecto de
establecer a viabilidade da proposta.

Iniciada instrucioén para determinar os méritos ou circunstancias que aconsellen esta concesion,
resulta evidente a ampla traxectoria do Sr. Conde, no mundo do deporte Redondela, como queda
reflexada na memoria obrante o expediente. Na sta consecuencia, PROPON:

Que, o campo anexo ao Campo Municipal Santa Marifia se denomine Campo de Futbol
Manuel Conde Grupo C.P-81, coa fin de homenaxear a este redondelan e, deste xeito, facer
perdurar na memoria do noso municipio os seus valores e actitudes deportivas, asi como mostra
de admiracion, afecto e respecto a Manuel Conde Docampo.

Votacion e ditame: Sometido o asunto a votacion, a Comision Informativa de Cultura e Turismo,
en votacion ordinaria e por unanimidade de todos/as os/as asistentes ditaminou favorablemente
a proposta transcrita.

INTERVENCIONS

O concelleiro MOUGAN VAZQUEZ di que houbo reunion de todalas forzas e que todas
estiveron estiveron de acordo. Di que se debe por en valor a persoa de Manuel Conde como
figura do deporte.

A concelleira QUINTANS COSTOYA di que votara a favor.
O concelleiro GONZALEZ CAMPO di que votara a favor.

O concelleiro CRESPO ABAL di que non lle pareceu ben que se asuma a proposta como
iniciativa da Concelleria de Deportes.

O concelleiro REGUERA OCAMPO di que resalta a entrega e altruismo dunha persoa integra
cos cativos e coa sociedade.

O concelleiro MOUGAN VAZQUEZ di que non se anotou ningln tanto e que xorde a iniciativa
dos vecifios.

O concelleiro CRESPO ABAL di que a noticia recollida no periddico Faro de Vigo decepcionou
as persoas que promoveran a iniciativa.

VOTACION E ACORDO

Sometido a votacion o asunto transcrito, resulta aprobado por unanimidade dos/as
concelleiros/as presentes, sendo 19 votos a favor (9 do PP, 5 do PSdeG-PSOE, 3 de AER, 1 do
BNG e 1 da concelleira non adscrita).

7. PROPOSTA SOBRE NOMEAMENTO PERSOEIRO ANO 2016
ANTECEDENTES

Ditame da Comision Informativa de Cultura e Turismo da stia xuntanza de 28/08/2015, que di:

“En data 26 de decembro de 2014, acordouse convocar o procedemento para a eleccion dun
persoeiro do ano 2015, que saliente polas stias achegas nos ambitos cultural, cientifico,
filantropico, profesional ou calquera outro no que dalgunha maneira puidera ter contribuido
tamén 4 mellora ou engrandecemento de Redondela, invitando a todos os colectivos culturais
inscritos no rexistro municipal de asociacions culturais e aos centros educativos do Concello.

Recibidas as propostas formuladas, ¢ reunida a comision de avaliacion constituida por este
Presidente, con voz pero sen voto, € por catro persoas vencelladas ao movemento socio-cultural,
que foron designadas polos grupos municipais, acordou, por unanimidade de votos emitidos,
propofier a designacion de D. Telmo Bernardez. na sia consecuencia, proponse ao pleno do
Concello a adopcion do seguinte acordo:

Nomear Persoeiro do Ano 2015 a: D. Telmo Bernardez Santomé

Votacién e ditame: A Comisidén Informativa de Cultura e Turismo, en votacion ordinaria por
maioria dos seus membros, en virtude do acordo plenario de data 30.06.2015, respecto da
porcentaxe de participacion correspondente no voto ponderado: votos a favor dos Grupos
Municipais do P.P (43%) e de A.E.R (19%); votos en contra do Grupo Municipal do B.N.G.
(5%)., e a abstencion da concelleira D* Raquel Quintans Costoya (5%), ditaminou
favorablemente a Proposta da Presidencia anteriormente transcrita.-

INTERVENCIONS

O concelleiro ALONSO GONZALEZ di que se trata realmente do Persoeiro 2015 ¢ explica o
porqué do cambio de ano. Di que Telmo Bernardez foi escollido por unanimidade e aclara que
se prorrogaran os actos durante o que queda de 2015 e tamén no vindeiro ano 2016.

A concelleira QUINTANS COSTOYA di que se abstén por non formar parte no periodo de
goberno anterior.

O concelleiro GONZALEZ CAMPO di que é o proceso foi precipitado, e que tres das catro
propostas poderian ser o Redondelan do ano. Discrepan do procedemento e achacan o equipo de
goberno facer unha quiniela e ritualizar un nomeamento que deberia ser excepcional. Votaran en
contra polo procedemento pero non polas persoas.

O concelleiro CRESPO ABAL di que cada grupo apoiaba a un candidato e cambiou o sentido
do voto. Propén ampliar o recofiecemento aos colectivos.

O concelleiro REGUERA OCAMPO di que apoiou a actividade, pero estase a converter nun
desproposito. O Goberno non cre na iniciativa, e non estan de acordo co procedemento. Apoian
a persoa nomeada pero propon sentarse a retomar a iniciativa.

O concelleiro ALONSO GONZALEZ di que a iniciativa é un simbolo para Redondela, polo que
require un consenso, o maior posible. Estd de acordo en retomar o procedemento e sentarse a
debater para establecer un consenso.

O concelleiro GONZALEZ CAMPO di que o consenso debe establecerse dende o inicio e non
ao remate. Indica que se trata dun nomeamento politico, que non ten respaldo social, e polo
tanto o procedemento non foi o axeitado.

O concelleiro CRESPO ABAL di que estan dispostos a darlle unha volta a iniciativa.

O concelleiro REGUERA OCAMPO di que hai que repensar esta iniciativa. Di que o PSOE non
¢ culpable do nomeamento, en alusion a intervencion do BNG.

O concelleiro ALONSO GONZALEZ di que as observacions do PSOE son acertadas e esta
disposto a replantexar a iniciativa tanto en forma como no fondo.

VOTACION E ACORDO

Sométese a proposta a votacidon, sendo aprobada por 17 votos a favor (9 do PP, 5 do PSdeG-
PSOE ¢ 3 de AER), 1 voto en contra (1 do BNG) ¢ 1 abstencion (1 concelleira non adscrita)

8. ACTIVIDADES DE CONTROL DO PLENOQO:

8.1 DAR CONTA DAS RESOLUCIONS DE ALCALDIA DO 21 DE XULLO AO 24 DE
AGOSTO DE 2015

Dase conta das resolucion ditadas polo alcalde nas datas comprendidas entre o 21/07/2015 ata o
24/08/2015.

O Concello Pleno queda informado.

8.2 SOLICITUDE DE COMPARECENCIAS
ANTECEDENTES

Solicitude de comparecencia presentada polo grupo municipal do BNG da seguinte tenor literal:

“A principios do mes de agosto, publicaronse nos medios de comunicacién varias novas
relacionadas cons proxectos de ampliacion de pantalans nas inmediacions da praia de
Arealonga, na parroquia de Chapela.

Con data 6 de agosto, o alcalde de Redondela cuestionaba a veracidade da informacion remitida
polo Bloque Nacionalista Galego na que se daba conta de que dita ampliacion non se ia levar a
cabo, deixando entrever que esta organizacion politica inventaba ou terxiversaba informacion.

Por todo o exposto, Xoan Carlos Gonzalez Campo, en calidade de voceiro do grupo municipal
do BNG solicita a comparecencia no vindeiro pleno da corporacion do alcalde de Redondela
para que dea as pertinentes explicacions sobre o asunto.”

INTERVENCIONS

O concelleiro GONZALEZ CAMPO defende que no mes de agosto, debido a actividade
realizada nos pantalans en Arealonga, non se deben executar os proxectos por mor de por en
perigo a praia.

O alcalde sinala que de debe preguntar e non acudir & prensa. Acordouse no Pleno paralizar as
ampliacions pofiéndose en contacto coas autoridades portuarias que trasladaron que non van
ampliar o espazo. Por outro lado,o expediente non se atopa rematado. Mudou a forma xuridica
de autorizacions a concesions administrativas respecto aos pantalans trala intervencion da
Avogacia do Estado e en ningun momento falouse dunha suposta suspension de licenzas.

O concelleiro GONZALEZ CAMPO di que o alcalde debe defender o interese xeral. As
actuacions na beiramar afectan a calidade das augas e os areais. Sinal cal é a postura do alcalde
ante as ampliacions e o cuestiona a informaciéon manexada.

O alcalde sinala que defendeu o que aprobou o Pleno. Pon de manifesto que a Autoridade
Portuaria indicou que estaban a realizar un cambio de modelo e non ian ampliar e resalta o afan
de protagonismo do concelleiro do BNG.

8.3 MOCIONS

Retiranse todas as mocions anteriores pendentes para dar cabida a unha mociéon de urxencia
respecto a Comision de Seguimento da ampliacion da Ponte de Rande coa fin de que poida ser
tratada.

A urxencia sométese a votacion, sendo ratificada por unanimidade dos/as concelleiros/as
presentes, sendo 19 votos a favor (9 do PP, 5 do PSdeG-PSOE, 3 de AER, 1 do BNG ¢ 1 da
concelleira non adscrita

8.3.1. MOCION DO GRUPO MUNICIPAL AER SOBRE SEGURIDADE VIARIA NO
ENTORNO DA ESTACION DE TREN DA PORTELA

ANTECEDENTES

Mociéon do grupo municipal AER con data de entrada no rexistro xeral do Concello de
24/07/2015 e nimero 2015011061 que se transcribe a continuacion:

“O pasado 31 de xaneiro, a vecifianza desta zona presentou por rexistro unha serie de demandas
no Concello. Parte destas demandas foron respondidas polo alcalde por escrito o 6 de abril.
Tamén sabemos que tefien pendente unha xuntanza co alcalde nos vindeiros dias.

Con respecto 4 seguridade viaria desta zona, o goberno local respondeu:

1°) Atopase redactado un proxecto de pavimentacion, saneamento e canalizacion de augas da
zona, que esta pendente dos permisos regulamentarios das distintas administracions.

3°) Coa rotonda que se vai a construir para o acceso ao Mercadona, contémplase a mellora do
firme, a sinalizacion, e accesos mais controlados & zona.

Nesta resposta vemos que atenden parte das peticions da vecifianza, pero hai cousas que non
quedan moi claras.

Non responden se se van facer as beirarrias que se demandan na Avenida da Estacion, non
responden se solicitaron a colocacién duns gardarrais no inicio da avenida, non responden se
van solicitar unha limitacion da velocidade a 30 km por hora.

Outro dos temas que non queda moi claro ¢ o paso de camions de alta tonelaxe pola ria Baixada
a Estacion, que leva anos perturbando a vida dos residentes desta zona; asi como o aparcamento
dos mesmos en plena estrada invadindo un dos carris, aproveitando moitas veces para facer
operacion de carga e descarga sen control algtin. Isto supon un risco tanto para viandantes como
para os condutores.

Lembremos que a circulacion deste tipos de camions xa causou numerosas incidencias
denunciadas no Concello: enganche de camidns ao cableado eléctrico, derribo de arbores, rotura
dun poste eléctrico quedando pousado este sobre o muro dunha casa... A soluciéon de Fenosa
ante o risco de caida deste poste foi amarralo cun arame. Coa construcion da nova rotonda na
estrada N-552, motivada pola construcion dun cofiecido supermercado, preséntasenos unha
posible solucion a estes problemas.

Esta solucion € aportada pola mesma vecifianza da zona, a auténtica coflecedora da situacion.
Consistiria en prohibir a circulacion de camions de alta tonelaxe no tramo da Baixada 4 Estacion
situado entre a nave de Toucedo ata a entrada desta estrada dende a estacion.

A maioria dos camions de alta tonelaxe acoden a descargar a esta nave podendo dar volta &
altura da mesma e reincorporarse ao trafico da N-552 dende a rotonda de futura construcion.
Agora mesmo, isto non se pode facer debido a que o tamafio dos camion obrigaos a invadir o
sentido contrario da circulacion para levar a cabo esta incorporacion.

Por iso, propofiemos ao pleno do Concello de Redondela os seguintes acordos:

1) Con respecto 4 Avenida da Estacion:

- Solicitar ante as administracidons correspondentes a construciéon de beirarraas, a colocacioén
duns gardarrais no inicio da mesma, a limitacion de velocidade a 30Km/h e o pintado da
avenida onde quede ben claro que ¢ un carril e non un aparcamento para camions.

2) Con respecto a Baixada 4 Estacion:

- Iniciar os tramites necesarios para a prohibicion da circulacion de camidns de alta tonelaxe no
tramo situado entre a nave de Toucedo ata a entrada desta ria dende a estacion; establecendo
esta prohibicion en canto estea rematada a rotonda da N-552.

- Reclamar a Fenosa a substitucion do poste danado pola colision dun camion.”
INTERVENCIONS

O concelleiro CRESPO ABAL di que asume o acordo proposto.

A concelleira QUINTANS COSTOYA di que apoia a mocion.

O concelleiro GONZALEZ CAMPO di que as molestias que sup6én para os vecifios xa se falara
no Consello Parroquial de Cedeira e que a seguridade viaria ¢ deficiente no Concello desde hai
4 anos.

O concelleiro REGUERA OCAMPO di que o asunto ven de atras e refirese a unha nova de
2014 do Faro de Vigo, e que non se fixo nada ao respecto, polo que solicita que se tomen
medidas.

A concelleira AMOEDO DASILVA di que estan de acordo coa mocion e o alcalde xa tivo varias
reunions cos vecifios e solicitouse a elaboracion dun proxecto. O goberno do bipartito non
tomou as accidns necesarias respecto as instalacions das empresas e que estanse a por solucions
desde hai 4 anos.

O concelleiro CRESPO ABAL di que agradece o apoio.

O concelleiro GONZALEZ CAMPO di que se alegran de que o PP tome actuacidns no tema
agora e que deberian habelo feito anteriormente. Insiste na escasa actuacion, por exemplo
respecto aos sinais.

O concelleiro REGUERA OCAMPO di que xa levan tempo gobernando como para que xa se
solucionase o tema e que tomen medidas xa.

A concelleira AMOEDO DASILVA di que existe un proxecto de maio de 2015 para a mellora
do ambito. Estan a arranxar o mal feito polo PSOE.

O concelleiro CRESPO ABAL di que de novo agradece o apoio.
VOTACION E ACORDO

Sometida a mocion a votacién, aprobase por unanimidade dos/as concelleiros/as presentes,
sendo 19 votos a favor (9 do PP, 5 do PSdeG-PSOE, 3 de AER, 1 do BNG e 1 da concelleira
non adscrita)

8.3.2 MOCION DO GRUPO MUNICIPAL DO BNG SOBRE AS RETRIBUCIONS NON
COBRADAS POR CONCELLEIROS/AS E A SUA REASIGNACION

ANTECEDENTES

Mocioén do BNG presentada no rexistro xeral o dia 24/07/2015 e con niimero de entrada
2015011055 que textualmente di:

“As pasadas eleccions do 24 de maio de 2015 arroxaron o seguinte resultado: Partido Popular 9
concelleiros/as, PSOE 6 concelleiros/as, AER 4 concelleiros/as, BNG 1 concelleiro e Redondela
PODE 1 concelleira.

Con posterioridade, o dia 13 de xullo do mesmo ano tomamos posesion os 21 membros da
Corporacion Municipal. Tras a mesma, foi elixido como alcalde Javier Bas Corugeira.

Durante os dias seguintes, entablaronse “negociacions” entre as diversas forzas politicas sobre
as retribucion do alcalde, concelleiros/as do equipo de goberno, da oposicion, voceiros/as dos
grupos politicos, asignacions a grupos politicos e persoal de libre designacion.

Por resolucion da alcaldia de 15 de xullo de 2015, recdllese que catro concelleiros/as do equipo
de goberno percibiran 23.000,00 € anuais en 12 mensualidades e outros catro 18.000,00 €
anuais en 12 mensualidades.

Na mesma resolucion contémplase que os distintos voceiros/as dos catro gurpos da oposicion
percibiran 675,00 €/mes e o resto dos concelleiros/as 432,00 €/mes.

Explicitase que todas estas retribucions efectuaranse ao dia seguinte da adopcion do acordo
plenario do 2 de xullo de 2015.

Dende o dia da toma de posesion da actual corporacion ata a data de aprobacion pola maioria da
corporacion deste emolumentos, transcorreron 17 dias sen que os concelleiros/as percibiran
ningln ingres. Xunto a isto, un concelleiro do equipo de goberno, que toma posesion con data
do dia da celebracion do pleno de xullo vai cobrar uns 23.000,00 €/ano.

Segundo as contas do Bloque Nacionalista Galego, durante todos estes dias ninguin politico
electo , agas o alcalde-presidente do Concello de Redondela vai recibir ingresos.

Polo tanto, o Concello aforrouse uns 12.000,00 €. Consideramos que se trata dunha cantidade
importante que debe ser reinvestida de inmediato.

Existen numerosas iniciativas nomeadamente de caracter social onde esta partida apoiaria de
xeito decisivo o labor desenvolvido. Para o BNG existen duas entidades que polo seu
protagonismo deberian recibir parte destes cartos.

En primeiro lugar, a Asociacion de Atencién ao Enfermo Mental, lenda. Tratase dunha
asociacion pioneira no tratamento das persoas afectadas de enfermidade mental e das stas
familias. LENDA cumpre vinte anos. Presta atencién a uns 60 usuarios/as. Converteuse xa hai
un tempo, nun dos emblemas de Redondela.

Pola stia banda, a Asociacion Andaina leva difundindo a problematica de nenos/as afectados por
calquera  tipo de  discapacidade  fisica,  sensorial ou  intelectual. = Nos
ultimos anos a sua presenza social ten medrado exponencialmente 4 par que o conxunto da
sociedade mira con distintos ollos a estas persoas e as suas familias.

Por todo, o arriba exposto dende o Bloque Nacionalista Galego, solicitase ao pleno da
Corporacion a adopcidn dos seguintes acordos:

1. Que o alcalde, Javier Bas, se dirixa ao servizo de intervencién do Concello de
Redondela e concrete o volume de cartos correspondentes aos concelleiros/as non
remunerados.

2. Que o alcalde, Javier Bas, asine un convenio coa Asociacién Andaina para que o 40%
da anterior partida sexa reinvestida nesta asociacion.

3. Que o alcalde, Javier Bas, asine un convenio coa Asociacion de Atencion ao Enfermo
Mental LENDA para que o 60% do primeiro dos calculos sexa reinvestida nesta
asociacion.”

R/ Alfonso XII, 2 (36800) Redondela (Pontevedra) NIF P3604500C 11-17



3

|
bl
A
CONCELLO DE REDONDELA
INTERVENCIONS

O concelleiro GONZALEZ CAMPO di que as retribucions (uns 12.000,00€) deberian ir a
entidades asociacionais (2) que desenvolven unha labor social moi importante.

A concelleira QUINTANS COSTOYA di que € acertada a inversion en asuntos sociais.

O concelleiro FIGUEROA RODRIGUEZ di que estan de acordo en apoiar as ditas asociacions,
pero non ven o aforro a pesar de consultar aos técnicos.

A concelleira RIVAS GOMEZ di que apoiarana se os técnicos a informan favorablemente. As
duas Asociacions merecen o recoflecemento € necesitan os cartos pola desidia dos organismos.

A concelleira AMOEDO DASILVA di que a oposicion tivo tempo desde o ultimo Pleno para
informarse cos Servizos Técnicos do Concello. Non existe o sobrante o que se refire, e indica
que deberian valorarse obxectivamente a todalas Asociacions de Redondela. Seria mais loxico
facer un estudio das necesidades das distintas Asociacions.

O interventor: Explica que non existe dito remanente que se trata dunha compensacion entre
aforros e custos.

O concelleiro GONZALEZ CAMPO di que sempre tentan ser coherentes coas stas mocions. Xa
fixeron a sondaxe de Asociacidons e decantaronse por estas duas e polo tanto mantefien a
proposta.

A concelleira QUINTANS COSTOYA di que quere novamente as explicacions do Interventor.
O interventor: Reitera as explicacions anteriores.

O concelleiro FIGUEROA RODRIGUEZ di que non poden apoiara mocion xa que non existe o
remanente e discrepan da asignacion directa a esas diias Asociacions.

O alcalde sinala que o aceso aos informes técnicos esta a dispor de tédolos grupos.

A concelleira RIVAS GOMEZ di que se non existe o aforro, non poden apoiar a mocioén pero
non discrepan sobre as Asociacions mencionadas. Indica a discriminacion existente respecto a
Asociacion Caritas por exemplo.

A concelleira AMOEDO DASILVA di que os grupos poden informarse das cuestions técnicas co
persoal do Concello e que o Goberno aumentou as partidas aos Servizos Sociais e discrepa da
actuacion do PSOE neste eido.

O concelleiro GONZALEZ CAMPO di que o que non se cobrou deberia redistribuirse, a
pesares das explicacions técnicas e mantén a proposta.

VOTACION E ACORDO

Sométese a mocion anteriormente transcrita a votacion, sendo rexeitada por 12 votos en contra
(9 do PP e 3 de AER), 6 votos a favor ( 5 do PSdeG-PSOE e 1 do BNG) e unha abstencion (1
concelleira non adscrita).

8.3.3 MOCION DO GRUPO MUNICIPAL AER SOBRE HORAS EXTRA NO
CONCELLO

ANTECEDENTES

Mocion presentada o dia 24/07/2015 polo grupo municipal AER e rexistrada co nimero
2015011060, que a continuacion se transcribe:

“Tendo cofiecemento, a través de reiterados informes de Intervencion, nos que se advirte da
desigualdade e arbitrariedade na asignacion de horas extras ao persoal do Concello, asi como de
procedementos non contemplados na lexislacion vixente tales como:

v Vese que hai funcionarios que estan recibindo de xeito habitual e continuado estas
percepcions, o que fai que deixe de rexer a caracteristica de extraordinarios que define as
gratificacions.

v Recollense as actuacidns feitas polos empregados fora da sia xornada cando se solicita
a existencia de crédito, que por outra banda, solicitase despois de terse realizadas.

v De meses anteriores existen peticions de consignacion para horas extras xa realizadas e
que estas non se puideran atender por falta de crédito orzamentario.

v Deberia existir unha orde para realizar os traballos extraordinarios, traballos que salvo
casos excepcionais, non deberian imporse 6 persoal. Neste senso, por tanto, tampouco cabe
que os empregados “pasen a minuta” por ditos traballos fora da xornada se previamente o
organo competente autorizaran ou ordenaran que se realicen os traballos extraordinarios.
Existe unha sensaciéon de descoordinaciéon na realizacion e tramitacion dos aumentos de
xornada do persoal 6 servizo do Concello.

v Non queda tampouco claro nos casos nos que a realizacion de traballos fora da xornada
habitual supofien o pagamento das mesmas e aqueles nos que son cambiados por descanso.

E esta advertencia ven cada vez sendo mais necesaria recalcala posto que algunhas das razons
para o paso das horas extras son ben chocantes.

Non se esta solicitando a existencia de crédito previamente 4 realizaciéon da hora extra ou o
traballo fora da xornada laboral, e que as ditas horas se realizan cunha desatencion e indiferenza
as previsions recollidas no orzamento, ¢ iso a pesar das reiteradas advertencias que nestes
informes ou nos dos orzamentos ven advertindo a Intervencion.

En conclusion, as horas extras son:
* Arbitrarias
* Continuadas para determinados traballadores.
* Sen confirmar existencia de crédito.
* Asinadas de facerse se ter previa autorizacion.
* Pagadas como descanso ou economicamente sen criterio cofiecido.
Asi mesmo, é contrario 6 establecido no artigo 12 do convenio deste Concello cando di que:

“Tenderase a supresion dos traballos extraordinarios. En ninglin caso, a realizacion destes tera
caracter habitual e continuado, limitindose a supostos de pautas de traballo, emerxencias e
necesidades eventuais.

Por todo o anteriormente exposto, dende a Agrupacion de Electores de Redondela propofiemos
ao Pleno do Concello os seguinte acordo: Instar ao goberno local &:

1. Creacién con caracter inmediato dunha mesa de negociacion, coa presenza do servizo
de Intervencién e representantes sindicais, cara a establecer un procedemento acorde
coa lei.

2. Creacion dun listado ordenado de persoal disposto a facer horas extras e que se siga
unha rigorosa orde de ofrecemento segundo a cualificacion profesional correspondente
€ 0s servizos para os que se solicita.

3. Solucion con caracter inmediato da problematica dos Multiusos de Chapela e
Redondela, adecuando os horarios aos dereitos dos traballadores.

O concelleiro FIGUEROA RODRIGUEZ di que son arbitrarias para determinados traballadores
e propon a Creacion dunha Mesa de Negociacion para establecer un procedemento regulado.

A concelleira QUINTANS COSTOYA di que non pode existir a picaresca neste eido.

O concelleiro GONZALEZ CAMPO di que xa propuxo a reducién das horas extras e que se se
acumulan e que se necesita mais persoal.

O concelleiro CABALEIRO COUNAGO di que deben xurdir segundo as necesidades e débese
facer un plan para revisar dita cuestion.

A concelleira AMOEDO DASILVA di que Redondela ten menos persoal do necesario para
cubrir determinadas necesidades, polo que o persoal do que se dispon coa stia aquiescencia
deben realizalas. A Policia Local e os GRUMIR son os que mais realizan por necesidades de
forza maior. Indica que a Comision de Facenda poderia ser a competente para o devandito
estudo e que os supostos de novas contratacions estan taxadas pola Lei. Reitera que € necesario
un estudio, pero as condicions de Redondela demandan certas actuacions.

O concelleiro FIGUEROA RODRIGUEZ di que falta persoal no Concello e que xa presentaron
unha mocion fai 3 anos para o estudo dos impostos. Indica que existen casos de superacion das
horas extras establecidas, polo que falta planificacion.

A concelleira QUINTANS COSTOYA di que vota a favor da mocion.
O concelleiro GONZALEZ CAMPO di que as horas extras deben ser para cuestions esenciais.

O concelleiro CABALEIRO COUNAGO di que as horas extras parecen mdis ben unha cuestion
politica que dos Xefes de Servizo.

A concelleira AMOEDO DASILVA di que non existe amiguismo, ¢ son sempre voluntarias
como no caso da limpeza dos domingos.

O alcalde aclara que a contratacion da limpeza o domingo por parte dunha empresa e os
Sindicatos indicaron que o farian os traballadores.

A concelleira AMOEDO DASILVA continta dicindo que a Comision de Facenda deberia acatar
0 asunto coa presenza dos sindicatos.

O concelleiro FIGUEROA RODRIGUEZ di que existe un informe de intervencion de que se
estd a esgotar a partida para as horas extras e que existen casos de exceso de horas extras,
mesmo mais que as horas adicadas a xornada de traballo.

VOTACION E ACORDO

A corporacion, por unanimidade dos/as concelleiros/as presentes acorda que é necesaria a
invitacion aos Sindicatos para tratar os dous primeiros puntos, sendo 19 votos a favor (9 do PP,
5 do PSdeG-PSOE, 3 de AER, 1 do BNG ¢ 1 da concelleira non adscrita).

O alcalde sinala que ten prevista unha reunién cos mesmos por outros motivos e que pora a
cuestion no seu coiecemento, comprometéndose a convocar unha reunion antes do vindeiro
Pleno.

8.3.4 MOCION DO GRUPO MUNICIPAL DO PSDEG-PSOE DUNHA REUNION
INFORMATIVA SOBRE A AMPLIACION DA PONTE DE RANDE.

ANTECEDENTES

Mocion presentada polo grupo do PSdeG-PSOE o dia 02/09/2015 con nimero 2015012824 que,
textualmente, di:

“0 31 de xullo de 2014 o pleno do Concello de Redondela aprobou unha mociéon do PSdeG-
Redondela que constaba de catro puntos onde se instaba ao goberno de Espafa 4 creacion dunha
comision de seguimento sobre a ampliacion da ponte de Rande.

No pleno do 26 de febreiro de 2015 o PSdeG-Redondela volveu presentar unha mocion onde se
instaba ao alcalde de Redondela a creacion, no prazo de 15 dias, dunha comision de seguimento
da ampliacion da AP-9 con representantes do Ministerio de Fomento, de Audasa, da empresa
concesionaria da obra, dos técnicos municipais, dos grupos politicos presentes no Concello de
Redondela e de representantes da cidadania afectada.

Ante as declaracions no periodico do 1 de setembro do alcalde de Redondela na que declaraba
que ‘“‘se reuniria mana, xoves, con Audasa, Fomento, Concello ¢ a vecifianza para tratar de
solucionar os problemas ¢ tamén que se concretaria a data da primeira convocatoria da comision
de seguimento, pendente dende hai meses, do nomeamento dos representantes da empresa e
Ministerio.

Por todo o exposto, solicitase ao pleno da corporaciéon municipal o seguinte acordo:

Que se inclua na reunion de maifia xoves a todos os representantes dos grupos politicos presentes
no Concello de Redondela..”

INTERVENCIONS

O concelleiro REGUERA OCAMPO di que é necesaria a constitucion da Comision Informativa
¢ a Inclusion na reunidon convocada por Ana Pastor.

A concelleira QUINTANS COSTOYA di que toda a oposicidén ten dereito a participar na
devandita xuntanza.

O concelleiro GONZALEZ CAMPO di que todas as entidades deben ter informacion fidedigna
¢ apoiaran a mocion.

O concelleiro CRESPO ABAL di que apoiaran a mocion e amosan a siia sorpresa pola non
convocatoria a xuntanza indicando o ninguneo ao Goberno Local.

A concelleira AMOEDO DASILVA di que a reunion tratara a reiteracion do requirimento de
nomeamento dos membros de Fomento para a Comisién e outras cuestions xa programadas
anteriormente. E unha xuntanza que non ten que ver coa Comisién de Seguimento e darase
conta do tratado na reunidn os demais partidos. Non € unha xuntanza encuberta da Comision de
Seguimento.

O alcalde aclara que tras a xuntanza explicarase o tratado nas reuniéns aos voceiros.

O concelleiro REGUERA OCAMPO di que ao Goberno Local non lle interesa o0 nomeamento
por parte de Fomento porque lle beneficia e traslada o que lle interesa nesas reunions. Recalca a
responsabilidade do Goberno Local e a inaccion do mesmo. Destaca que o alcalde non deberia
asistir a reunion sen a presenza dos partidos da oposicion.

O concelleiro GONZALEZ CAMPO di que apoian a proposta do PSOE e que a participacién de
toda a sociedade ¢ fundamental.

O concelleiro CRESPO ABAL di que apoian a proposta en defensa da transparencia € a
participacion da oposicion, polo que non se entende a falta da convocatoria da mesma.

A concelleira AMOEDO DASILVA di que non existe o oportunismo por parte do Goberno
Local. Indica que o alcalde realizou o traslado da proposta no anterior Pleno Extraordinario de
Chapela. E unha reunién do alcalde, non da Comisién e darase traslado do tratado aos demais
partidos. O alcalde amosou o apoios aos veciios e seguirao facendo.

O concelleiro REGUERA OCAMPO di que non entende porqué a oposicion non pode estar na
reunion por vontade do Goberno Local porque incomoda. Entende que deben ter a informacion
de 1* man e que non lla conten. Indican que os esta vetando o propio alcalde.

VOTACION E ACORDO

A mocion é sometida a votacion, resultando aprobada por 10 votos a favor (5 do PS de G-PSOE,
3 de AER, 1 do BNG e 1 concelleira non adscrita) e 9 votos en contra (9 do PP)

8.4 ROGOS E PREGUNTAS

Preguntas presentadas polo grupo municipal AER de data 01/09/2015 con niimero de entrada
polo Rexistro Xeral 2015012797, que a continuacion se transcriben:

PREGUNTA SOBRE AS OBRAS NA ZONA DO ESPIRITO SANTO E ESFARRAPADA

“Tendo en conta as numerosas demandas da vecifianza con respecto a estas obras

Tendo en conta as peticions por rexistro feitas por AER sobre estas obras con data do 10 e 14 de
agosto que a dia de hoxe ainda non tefien resposta. Entre as que destacamos:

* informe dos técnicos do Concello sobre si a separacion de aguas pluviais e fecais se fixo
correctamente, xa que nos chegaron queixas de que non se fixo totalmente.

* Informe de seguimento das obras dos técnicos do Concello e se as mesmas se axustan
ao proxecto construtivo

* Solicitude por parte de AER para que as obras non se recepcionen mentres non se
solucionen as eivas detectadas nestas obras e as reclamacions feitas pola vecifianza.

Consultado o proxecto, comprobamos que a pendente das ruas é dun 2% cara o centro das
mesmas, dirixindo asi as augas pluviais s canalizacions destas augas que deberian executarse
nesas zona central da ria, evitando asi que se dirixan a garaxes e vivendas.

Comprobando in situ as numerosas deficiencias detectadas pola vecifanza, como que a
pendente das ruas non cumpre co estipulado no proxecto, xa que na maioria das ruas afectadas
polas obras esta pendente non vai cara o centro.

Preguntamos: vai reclamar o equipo de goberno & empresa construtora a solucion destes
problemas e incumprimentos con respecto ao proxecto ou vai recepcionar as obras pofiendo por
diante os intereses da empresa aos intereses do Concello e da vecifianza?”

RESPOSTA

O concelleiro GONZALEZ BARBEIRO di que deu traslado das peticions dos vecifios e foron
satisfactoriamente solventadas a maioria. O Goberno Local apoia o interese Xeral.

PREGUNTA SOBRE AS MODIFICACIONS DA LEI DA AREA METROPOLITANA DE
VIGO

Coiecido que determinados alcaldes da futura drea metropolitana se retinen co alcalde de Vigo e
todos co presidente da Xunta de Galicia para cofiecer os termos propostos para modificar a Lei
da Area Metropolitana de Vigo.

Tendo en conta que, como grupo municipal, teremos representacion da Asemblea constitutiva,
preguntamos: Ten vostede pensado facilitarnos o documento sobre o que estan a traballar ou
teremos que pedirllo ao PSOE e reunirnos co alcalde de Vigo para ter cofiecemento de dita
resposta?

RESPOSTA

O alcalde sinala que se estdn a facer reunions e ainda non se dispéon do documento. Vanse
solicitar reunions coa deputada provincial e o alcalde de Vigo, e trasladarase o documento a
oposicion cando se dispofia do mesmo.

ROGO SOBRE O SENDEIRO DO VAL DO MACEIRAS presentado polo grupo municipal de
AER o dia 01/09/2015 e numero de rexistro de entrada 2015012797 que di:

“Despois de cofiecer polos medios de comunicacién da proxima realizacion dun segundo tramo
da senda do Val do Maceiras, EER procedeu a solicitar a consulta do proxecto do novo tramo
para estudalo e asi poder supervisar a correcta execucion da actuacion, centrandose no respecto
da flora e fauna autdctona desta paraxe singular de vexetacion de ribeira.

Tanto no presente proxecto de execucion como no tramo anterior contemplabase respectar na
medida do posible a vexetacién autdctona e eliminacion de flora aldctona invasora € mesmo
plantacions complementarias de especimenes autéctonos propios da ribeira.

Desgraciadamente, na anterior ocasion, no inicio da senda constatouse a plantacion de especies
mais propias de xardineria que de vexetacion de ribeira autoctona, algo que non vifia
contemplado no proxecto inicial.

O goberno local que se proporcione a posibilidade de que durante o replantexamento € nos
seguimentos da obra se convide a membros de AER e demais forzas politicas a asistir para
cofiecer as actuacions concretas con tempo suficiente ¢ asi poder avaliar o seu impacto e
idoneidade, asi como ofrecer alternativas viables oportunas.

ROGAMOS que non se volvan cometer os erros detectados na execucion do anterior4 tramo da
senda do val de Maceiras, evitando a instalacion de plantas propias de xardin, e centrandose na
eliminaciéon de especimenes invasores e en plantacions complementarias con especies
autdctonas propias da ribeira. Do mesmo xeito, rogamos do goberno local que se proporcione a
posibilidade de que durante o reprantexamento ¢ nos seguimentos da obras se convide a
membros de AER e das demais forzas politicas a asistir para cofiecer as actuacions concretas
con tempo suficiente e asi poder avaliar o seu impacto ¢ idoneidade, asi como ofrecer as
alternativas viables oportunas.

E dado o avanzado da hora, sendo as 23 horas e 22 minutos do dia indicado no encabezamento,
o alcalde accidental levanta a sesion, da que se redacta a presente acta ¢ da que, como secretario
accidental, dou fe.-

